
Illuliortiternermi sanaartornermilu aningaasartuutit 3,3 
pct.-mik qaffariarput 
 
Tamanna takuneqarsinnaavoq saqqummersitami ”Illuliortiternermi sanaartornermilu aningaasar-
tuutinut naleqqersuut 1.januar 2009” naatsorsueqqissaartarfiup saqqummersittakkamigut tama-
nut saqqummerseqqammigaani www.statgreen.gl 
 
2008-imi januar-ip aallaqqaataani – 2009-imilu januar-ip aallaqqaataata  akornani illuliortiter-
nermi sanaartornermilu aningaasartuutit tamakkivillutik ingerlarngat 3,3 pct.-imik qaffariarpoq.  
Aningaasartuutit assartuinermut 9,2 pct.-mik annertunerpaallutik qaffariaateqarfiullutik.  
Atortut 3,9 pct.-mik qaffariarfiullutik.  Sulinermi akissarsiat 2,2 pct.-mik qaffariarfiusut.  
 
Ukiup 2008 qaammataanni arfinilinni kingullerni qaffariaat 2,5 pct.-uvoq.   Qaffariarneq anni-
kitsuinnaq siullermik sulinermi akissarsianut tunngatittariaqarluni.   
 
 
Ukiup affaanut illuliortiternermi sanaartornermilu aningaasartuutinut naleq-
qersuutip allanngornera  

Halv årlige ændringer i pct.

Ukioq naallugu 3,3 pct.-mik 
qaffariarput 

Ukiup affaanut 2,5 pct.-mik 
qaffariarput 

Titartagaq 1. 



Sanaartornermi aningaasartuutit ineriartorneri Qallunaat Nunaanni sanaartornermut anin-
gaasartuutinut naleqqersuupput, tunngaviusumik atortut tamangajammik Qallunaat Nu-
naannit eqqunneqartarmata. Maannarpiaq Qallunaat Nunaanni ukiumut qaffariaat 0,5 pct.-
uvoq, Qallunaat Nunaanni Naatsorsueqqissaartarfiup nutaarsiassaataa nr. 293 26. juni 
2009 malillugu. . 
 
Naatsorsueqqissaartarfiup nittartagaani kisitsisitigut paasissutissanik nutaanik tamanut saqqum-
miunneqartartunik siunissami paasissutissinneqartalerumaguit qarasaasiakkut nutaarsiassanik 
pissarsisalernissannut ilanngunneqarsinnaavutit www.statgreen.gl aqqutigalugu. Naqittagaq 
saamiatungaaniittoq Tusagassiorfinnik sullissineq toorukku ilanngunneqassaatit. Taamaalillutit 
siunissami kisitsisitigut paasissutissanik nutaanik tamanut saqqummersitsigaangatta e-mailikkut 
allagarsisinneqartalissaatit 
 
Periaatsimut tunngasunik annertuneruksumik paasisaqarnerurusukkuit Johanne Kleemann 
attavigisinnaavat oqarasuaat toqqaannartoq 36 23 59 atorlugu email-iluunniit una atorlugu 
jkle@stat.gl.  

